
GOUVÈNÈ CUOMO LANSE SEMÈN RESANSMAN POUSE POU GARANTI TOUT 
NOUYÒKÈ KONTE NAN RESANSMAN KI GEN POU FÈT LA  

  
Biwo pou Nouvo Ameriken yo pral òganize yon evènman sou bank telefonik nan 

Liy Dirèk Resansman 5 ak 6 out pou bay enfòmasyon ak reponn kesyon sou 
Resansman an  

  
Ajans Eta yo ap kontinye fè efò kowòdone sou medya sosyal pou ogmante 

bezwen pou tout Nouyòkè yo patisipe nan resansman an  
  

Anonse 'Jounen Zanmi ak Fanmi' nan dat jedi 30 jiyè epi 'Pran 10 Minit a 10 zè' 
nan dat 10 out pou ede jenere patisipasyon  

  
Yo kapab ranpli Resansman pa lapòs, nan telefòn oswa sou entènèt  

  
Gen plis enfòmasyon sou Resansman an ki disponib isit la  

  
  

Jodi a Gouvènè Andrew M. Cuomo te lanse Semèn Resansman Pouse (Census Push 
Week) Eta a ki ankouraje Nouyòkè yo pou yo ranpli Resansman Ameriken 2020 yo 
anvan dat limit 31 oktòb 2020 e pou asire ke yo konte chak Nouyòkè nan resansman 
kap vini an.  
  
"Resansman an bay Nouyòkè yo chans pou afekte pwofondman avni eta nou an, epi 
pliske finansman ak reprezantasyon federal nan Kongrè a detèmine pa kontaj 
Resansman an, li absoliman enpòtan pou yo konte tout Nouyòkè epi pou rezidan yo 
enfòme ke repons Resansman yo, kèlkeswa kondisyon imigrasyon oswa sitwayènte 
repondan yo, yo dwe konfidansyèl, an sekirite epi asire", Gouvènè Cuomo te 
deklare. "Pa gen dout ke COVID-19 te prezante obstak san parèy pou acheve 
Resansman an. Sepandan, pandemi an mete aksan sou yon rezon kle ke Resansman 
an tèlman enpòtan—Eta New York ap kontinye chèche finansman ak èd sibstsnsyèl 
nan men gouvènman federal la. Mwen ankouraje chak Nouyòkè pou yo konplete 
Resansman an, epi sonje, Eta New York ka ede si ou rankontre nenpòt pwoblèm 
pandan ou nan wout la."  
  
Nan kad Semèn Resansman Pouse a, Biwo pou Nouvo Ameriken (Office for New 
Americans, ONA) yo ap òganize yon Evènman Bank Telefonik nan Liy Dirèk 
Resansman 5 ak 6 out apati 2pm jiska 4pm pou bay enfòmasyon ak reponn kesyon sou 

Resansman an. Evènman bank telefonik nan liy dirèk la pral sitou an lang espanyòl, ak 
aksè a plizyè lang ki disponib pou tout moun ki rele yo. ONA ap fè patenarya avèk El 
Diario ak Telemundo pou ede ankouraje bank telefonik lan epi ogmante patisipasyon 
kominote Latino a.  
  
Ajans Eta yo ap kontinye aktivite sansibilizasyon pou ankouraje Nouyòkè yo pou yo 
ranpli resansman an, tankou:  

• MTA ap distribiye enfòmasyon Resansman nan plis pase 5.434 ekran 
dijital nan sistèm li an, ki gen ladan estasyon ak veyikil transpò piblik yo.  

• Depatman Deta (Department of State, DOS) ap antrene rezo li an nan 
Ajans Aksyon Kominotè (Community Action Agencies) yo, ki ankouraje 
sèvis ki konbat povrete, pou ogmante sansibilizasyon sou Resansman an. 
Anplis de sa a, Divizyon Sèvis Lisansman DOS yo, ki reyaji avèk plis pase 
800,000 Nouyòkè nan 39 okipasyon, ap fè pwomosyon pou Resansman 
an atravè liy telefòn sèvis kliyantèl li an.  

• Depatman Sèvis Finansye (Department of Financial Services, DFS) ap 
delivre mesaj sansibilizasyon ak kowòdone itilizasyon yo pami bank 
kominotè a, bank nan zòn ki mank bank, kesye chèk, ak ajan transfè lajan, 
pami lòt antite ke jans lan lisansye.  

• Empire State Development (ESD) ap fè pwomosyon pou Resansman an 
avèk distribisyon materyèl bay REDC yo ak manm li yo, sant akèy yo ak 
lòt etablisman ESD, pami lòt aktivite yo.  

  
Ajans Eta yo ap kontinye fè efò kowòdone atravè platfòm medya sosyal pou ogmante 
bezwen pou tout Nouyòkè yo patisipe nan Resansman an. Efò a ap fèt an patenarya 
avèk New York Counts 2020 (Kontaj New York an 2020), yon kowalisyon nan tout eta a 
ki konsantre sou maksimize patisipasyon nan Resansman 2020 an.  
  
Gouvènè a te anonse tou ke Eta ap travay avèk ABNY pou li pwomote 'Jounen Zanmi 
ak Fanmi' (Friends and Family Day) nan dat jedi 30 jiyè a ak 'Pran 10 Minit a 10 zè' 
(Take 10 Minutes at 10) 10 out la pou ede jenere patisipasyon nan Resansman an. Nan 
kad 'Jounen Zanmi ak Fanmi' an, Eta a pral itilize medya sosyal yo pou mande Nouyòkè 
yo pou voye mesaj tèks oswa rele 10 moun pou raple yo pou acheve Resansman an. 
Kout pouch '10 Minit a 10 zè' a ankouraje biznis yo, sendika yo ak òganizasyon yo pou 
fè anplwaye yo ranpli Resansman an nan 10 out la.  
  
Patrick J. Foye, Prezidan ak Direktè Ekzekitif Jeneral MTA, te deklare, "MTA ap 
itilize plizyè milye ekran dijital nan estasyon yo, nan metwo ak machin tren pasaje yo, 
epi nan otobis yo pou ankouraje Nouyòkè yo san rete pou ranpli resansman an. 
Enplikasyon pou patisipe nan resansman an patikilyèman nan bon lè pliske n'ap 
goumen pou jwenn sipò finansye federal pou transpò piblik la. Ak defi istorik nou ap fè 
fas yo, kounye a se ta dwe pi move moman posib pou pèdi nan reprezantasyon nou 
nan Washington".  

Sekretè Deta Eta New York la, Rossana Rosado, te deklare, "Pa janm gen anyen ki 
pi enpòtan pase pou tout Nouyòkè yo ranpli Resansman an, epi nou vle asire ke yo 
konte chak grenn moun ki rete nan Eta New York. Pa gen danje epi li fasil pou ranpli 
Resansman an, epi enfòmasyon ou bay yo ap rete konfidansyèl. New York ap ede asire 
ke yo konte chak grenn Nouyòkè, kèlkeswa kondisyon sitwayènte yo, epi pou New York 
resevwa pòsyon jis li nan finansman pou sèvis enpòtan yo tankou swen sante, 
edikasyon ak sèvis ijans".  
  
Direktris Depatman Sèvis Finansye a, Linda A. Lacewell, te deklare, "Mwen 
ankouraje tout Nouyòkè yo pou yo konplete Resansman 2020 an pou kominote nou yo 
resevwa pòsyon jis pa yo nan finansman federal la pou sèvis esansyèl yo tankou swen 
sante, planifikasyon ijans ak devlopman ekonomik - menm jan pandemi an montre 
bezwen krisyal resous sa yo. Resansman an aksesib pou konplete sou entènèt, pa 
telefòn, oswa pa lapòs epi yo kenbe enfòmasyon yo kolekte yo estrikteman 
konfidansyèl. Chak Nouyòkè - kèlkeswa estati sitwayènte yo - merite pou yo reprezante. 
Sa a se yon bagay ou ka fè pou fè yon diferans".  
  
Komisè Pwovizwa, Prezidan ak Direktè Egzekitif Jeneral yo nonmen pou ESD, 
Eric Gertler te deklare, "Asire ke yo konte tout Nouyòkè nan resansman k'ap vini an 
esansyèl pou chak kominote jwenn pòsyon jis li nan finansman pou lekòl, lopital, wout 
ak pon ak anpil lòt sèvis ak pwogram enpòtan yo".  
  
Eta a t'ap konsantre sou ogmante sansibilizasyon pou resansman an pandan de dènye 
ane yo, ki gen ladan lansman Komisyon Kontaj Konplè (Complete Count Commission) 
ki te fè yon seri de 12 odyans piblik ak tablewonn nan tout eta a ane pase, ki ogmante 
sansibilizasyon nan pwosesis la, ak pwodwi yon rapò ki dekri etap pou franchi pou rive 
jwenn, an patikilye, kominote ki pi difisil pou konte yo.  
  
Sèvi ak rapò Komisyon an kòm yon direktiv, eta a te devlope plan pou yon kanpay ki te 
enkli kontak dirèk ak kominote ki difisil pou konte yo ak eksplwate resous yo nan prèske 
chak ajans eta a. An janvye a, Gouvènè a te lanse yon kanpay pou ogmante 
sansibilizasyon resansman an, òganize premye konferans resansman Eta a kote moun 
ki gen enterè nan kominote yo te rankontre ak ofisyèl administrasyon yo pou aprann 
kijan yo kapab fè patenarya ak eta a pou sipòte yon kontaj konplè.  
  
Kèk semèn pita, pandemi COVID-19 la te frape eta a, sa ki te rann li danjere pou 
antreprann sansibilizasyon epi limite pòte ajans Eta yo. An menm tan an, finans eta a te 
deranje pa pandemi an pliske Eta a te pase nan yon previzyon prèske 7% ogmantasyon 
revni pou plonje nan yon bès 14%, epi gouvènman federal la pa te pran okenn aksyon 
pou ede eta yo konpanse pèt sa a. Konsyan de difikilte sa yo nan tout peyi a, Biwo 
Resansman Ameriken (U.S. Census Bureau) an te retade dat limit pou depoze 
resansman an jiska fen mwa oktòb apati mwa jiyè.  

